
ЎЗБЕКИСТОН РЕСПУБЛИКАСИДА ОПТИМАЛ СОЛИҚ ЮКИ ВА ИҚТИСОДИЙ ЎСИШ 

МАСАЛАЛАРИ 

 
Аnnоtаtsiyа. Mаqоlаdа Fаrg‘оnа vоdiysining geоgrаfik jоylаshuvi, vоdiy оilа urf-оdаtlаri vа 

qаdriyаtlаrining о‘zigа xоs milliy mentаl xususiyаtlаri bаyоn qilingаn. Vоdiy turmush-tаrzi, oila urf-odatlari va 
qadriyatlarining transformatsiyasi va uning ijtimoiy jarayonlarda namoyon bo‘lish xususiyatlari ilmiy mаnbааlаr 
аsоsidа tаhlil qilingаn. 

Kаlit sо‘zlаr: Fаrg‘оnа vоdiysi, vоdiy, urf-оdаt, qаdriyаt, аxоli, etnik jаrаyоnlаr, siyоsаt, mustаqillik. 

 
 

Otabekov Otajon 
PhD student of Westminster International University in Tashkent 

 
ISSUES OF OPTIMAL TAX BURDEN AND ECONOMIC GROWTH IN THE REPUBLIC OF 

UZBEKISTAN 
 

Abstract. The role of taxes in the national economy, the state financial situation and one of the main 
indicators of budget revenue management is the tax burden. With the help of the tax burden indicator, it is possible 
to get a preliminary idea of the government's involvement in the economy and the size of the state as a whole. 
According to official data, the tax burden (ratio of the consolidated budget to GDP) in the Republic of Uzbekistan 
in 2022 was 29 percent, and the ratio of state budget revenues to GDP (tax burden without targeted funds) was 
21.7 percent. According to the results of calculations, the optimal (growth-maximizing) level of the tax burden in 
Uzbekistan is 20%-22%, and the optimal level of the tax burden without targeted funds is 18%-20%. Targeting 
the tax burden at this level increases annual economic growth by an average of 0.5%. 

Key words: Tax burden, optimal tax theory, economic growth, tax burden targeting, state size. 

 
 

Отабеков Отажон 
докторанта Международного Вестминстерского университета в Ташкенте 

 
ВОПРОСЫ ОПТИМАЛЬНОГО НАЛОГОВОГО БРЕМЕНИ И ЭКОНОМИЧЕСКОГО РОСТА В 

РЕСПУБЛИКЕ УЗБЕКИСТАН 
 

Аннотация. Роль налогов в национальной экономике, финансовом положении государства и 
одним из основных показателей управления доходами бюджета является налоговая нагрузка. С помощью 
показателя налоговой нагрузки можно получить предварительное представление об участии государства 
в экономике и размерах государства в целом. По официальным данным, налоговая нагрузка (отношение 
консолидированного бюджета к ВВП) в Республике Узбекистан в 2022 году составила 29 процентов, а 
соотношение доходов государственного бюджета к ВВП (налоговое бремя без учета целевых фондов) - 
21,7 процента. По результатам расчетов оптимальный (максимизирующий рост) уровень налоговой 

нагрузки в Узбекистане составляет 20-22%, а оптимальный уровень налоговой нагрузки без целевых 
фондов - 18-20%. Таргетирование налоговой нагрузки на этом уровне увеличивает ежегодный 
экономический рост в среднем на 0,5%. 

Ключевые слова: Налоговое бремя, теория оптимального налогообложения, экономический рост, 
таргетирование налоговой нагрузки, размер государства. 

Кириш. Иқтисодий ўсиш, инфляция ва аҳоли бандлиги ҳар қандай мамлакат 

олдидаги асосий макроиқтисодий масалалардан ҳисобланади [12]. Бироқ, ушбу 

вазифаларнинг барчасини мақсад қилиб олган ҳукумат уларга бир вақтда эриша 

олмайди. Агар юқори иқтисодий ўсиш кўрсаткичи таъминланса, инфляция ҳам баланд 

бўлиши, паст инфляция бўлганда эса ишсизлик даражаси ўсиб кетиши, оқибатда 

бандлик даражасининг пасайиши кутилади. Шу сабабли, жаҳоннинг аксарият 

мамлакатлари ўз олдига инфляция даражасини маълум даражада назорат қилиб, унинг 

доирасида иқтисодий ўсишни максималлаштиришни бош мақсад қилиб қўяди [3]. 

Ўзбекистонда ҳам миллий иқтисодиётни жадал ривожлантириш ва юқори ўсиш 

суръатлари ҳамда макроиқтисодий барқарорликни таъминлаш мақсадида бир қатор 

ишлар амалга оширмлмоқда. Жумладан, 2017 йилдан Ўзбекистон Республикасида 

иқтисодий ва ижтимоий соҳаларда туб ислоҳотлар бошланди. Халқаро валюта 

жамғармаси эксперти Альберт Егер фикрига кўра Ўзбекистон қисқа вақт ичида 

иқтисодиий сиёсатда учта йирик ислоҳотни амалга оширишга муваффақ бўлди [27]: 

·         валюта сиёсатидаги кенг кўламли эркинлаштириш; 

·         статистик маълумотларнинг очиқлигини таъминланиши; 

·         кенг кўламли солиқ ислохотларининг бошланиши. 

Бундан ташқари, 2022-2026 йилларга мўлжалланган Янги Ўзбекистоннинг 

тараққиёт стратегияси (“Стратегия”)га мувофиқ йиллик инфляция даражасини 

босқичма-босқич 5 фоизгача пасайтириш билан бир қаторда иқтисодий ўсиш 

даражасининг ўртача 6,5 фоиздан юқори бўлишини ўз олдига мақсад қилиб қўйган [28]. 

Макроиқтисодий барқарорликка эришишда пул-кредит сиёсати билан бир 

қаторда бюджет-солиқ сиёсати аҳамиятли ҳисобланиб, иқтисодий ўсишга салмоқли 

таъсир ўтказади[1]. 

Хусусан, бюджет-солиқ сиёсати доирасида давлат солиққа тортиш орқали 

ресурсларни иқтисодий ва ижтимоий сиёсатнинг устувор йўналишлардаги соҳаларга 

қайта тақсимлайди. Унинг таълим, соғлиқни сақлаш, мудофаа, инфратузилма ва мулкни 

муҳофаза қилиш соҳаларига йўналтирилган харажатлари иқтисодий ўсишга таъсир 

кўрсатувчи омил бўлиб хизмат қилади[9]. 

Иқтисодиёт назариясига кўра давлатнинг истеъмол ва инвестиция харажатлари 

ишлаб чиқариш омилларининг умумий унумдорлигига ижобий таъсир кўрсатиб, 

иқтисодий ўсишни қўллаб қувватлайди. Иккинчи томондан, солиқ имтиёзлари 

бозордаги нархларга таъсир қилиш орқали ресурсларни хусусий сектордаги табиий 

тақсимланишини ўзгартириб юборади, айрим ҳолларда иқтисодий фаолият турлари 

кесимида рентабеллик даражасининг тенгсизлигини кучайтириб, бозордаги рақобатга 

салбий таьсир ўтказади[6]. Бундай ҳолатда бюджет-солиқ сиёсати иқтисодий ўсишни 

секинлаштириши мумкин. 

https://doi.org/10.47390/SP1342V3I11Y2023N36


SCIENCEPROBLEMS.UZ-Ижтимоий-гуманитар фанларнинг долзарб муаммолари № 12/1 (3)-2023 

 

235 

Бошқача қилиб айтганда, солиқ юкинининг муайян даражаси самарали (оптимал) 

ҳисобланиб, у иқтисодий ўсишни максималлаштиради, ундан юқориси эса иқтисодий 

агентларнинг истеъмол потенциалини камайтириши туфайли ўсишни секинлаштиради 

деб таъкидлаш мумкин (Лаффер эгри чизиғи)[13]. 

Бундан ташқари, солиқ юкининг баланд бўлиши тадбиркорлик фаолияти 

рентабеллигини пасайтириши орқали иқтисодиётга салбий таъсир ўтказади; натижада 

хусусий секторнинг ЯИМдаги улушини камайиши кутилади. Бундай ҳолатни олдини 

олишга қаратилган Стратегиянинг 29-мақсадида: иқтисодиётда давлат иштирокини 

қисқартириш ва хусусий секторга кенг йўл очиш, хусусан, 2026 йилга бориб 

тадбиркорлик субъектларига солиқ юкламасини ялпи ички маҳсулотнинг 27,5 

фоизидан 25 фоизи даражасига камайтириш келтириб ўтилган[28]. 

Бизнинг фикримизча, Стратегияда белгиланган 25% солиқ юки миллий 

иқтисодиёт учун ҳаддан ташқари баланд ҳисобланади, яъни Ўзбекистон 

Республикасида кейинги йилларда жон бошига даромадлар ўсишига боғлиқ равишда 

солиқ юкини янада камайтириш масаласи муҳим аҳамият касб этади. 

Маълумот учун: Ўзбекистон билан ўхшаш иқтисодиётлар орасида солиқ юки 10-

19% ташкил этади, жумадан Қозоғистонда – 18,7%, Туркманистонда – 10,5%, 

Вьетнамда – 16%, Бангладешда – 11% ташкил этади. 

Мазкур тадқиқотда Ўзбекистон Республикаси мисолида иқтисодий ўсишни 

максималлаштирувчи солиқ юки даражаси ҳисобланди. Ҳисоб-китоб ушбу соҳага оид 

адабиётлар ва мавжуд методологиялардан фойдаланган ҳолда амалга оширилди. 

Асосий маълумот манбаси сифатида Давлат статистика қўмитаси, Молия вазирлиги, 

Давлат солиқ қўмитасининг очиқ маълумотлар порталидан фойдаланилди. Топилмаган 

маълумот Жаҳон банки, Халқаро валюта фонди маълумолар базалари ёрдамида 

тўлдирилди. Тадқиқот натижаси сифатида тегишли таклиф ва тавсиялар ишлаб 

чиқилди. 

Адабиётлар таҳлили ва методология. 

Квадратик функция шаклидаги OLS регрессия модели. Дастлаб OLS модели 

асосида солиқ юки даражаси ва иқтисодий ўсиш суръати ёки аҳоли жон бошига ЯИМ 

ўртасидаги боғлиқлик баҳоланди. Қўлланилган эмпирик спецификациялар Лаффер 

эгри чизиғига мос келадиган параболик тенденцияни қўллаб қувватламоқда. 

Квадрат функция шаклидан фойдаланишнинг бу усули тескари U-эгри чизиғига 

мос келади. Ўсиш суръати Gt ва солиқ юки Tt ўртасидаги 2-даражали полином нисбати 

аниқланди. 

Gt=β0+ β1*Tt+ βt*(Tt)2+et                         (1) 

Gt дан Tt га нисбатан ҳосила олиш натижасида  иқтисодий ўсишни 

максималлаштирувчи солиқ юкининг оптимал даражасини аниқлаш мумкин: 

                                                                                                     (2) 

β1 ва β2 коэффициентларининг қиймати қарама-қарши бўлиб, солиқ юкининг 

ўсишга таъсирини акс эттирувчи биринчи коэффициент (β1) ижобий бўлиши керак. 

Солиқ юкининг оптимал ставкадан юқори бўлиши билан боғлиқ таъсирларни 

таъкидлайдиган иккинчи коэффициент (β2) салбий бўлиши керак[10][2]. 

Scally модели. Иқтисодиёт икки сектордан (давлат ва хусусий) иборат бўлиб, 

ҳукумат асосан солиқлар ҳисобидан молиялаштириладиган (tYt-1) ижтимоий товар ва 

махсулотларни (Gt-1) ишлаб чиқаради ва G = tY тенглама ўринли бўлади[11][22]. Хусусий 

сектор эса хусусий товар ва махсулотлар ишлаб чиқаради, (1-t)Yt-1. Ушбу ижтимоий ва 

хусусий товар ва маҳсулотлар кейинчалик маълум бир вақт оралиғида миллий 

маҳсулотни ишлаб чиқаришга йўналтирилади: 

Yt=a(Gt-1)b[(1-t)Yt-1]c                                           (3) 

Ушбу босқичда, функция биринчи даражали деб ҳисобланмайди ва шунинг учун 

b+c≠1 деб фараз қиламиз. 

Бундан ташқари, иқтисодий ўсиш 1+g=Yt/Yt+1 га тенг бўлади[12][23]: 

Yt/Yt-1 = 1+g =a(Gt-1)b(1 - t)c(Yt-1)c-1                               (4) 

Давлат харажатлари кўпайишининг иқтисодий ўсишга таъсири ижобий, аммо 

пасайиш суръатида, яъни ҳар бир қўшимча давлар харажатлари олдингига нисбатан 

камроқ иқтисодий ўсишни таъминлайди. Солиқ юкининг (t) ўсиши иқтисодий ўсиш 

суръатига таъсири эса салбийдир[13][21]. g дан G га нисбатан ҳосила олиш ва 

соддалаштириш орқали қуйидаги натижага эга бўлиш мумкин 

ꝺg/ꝺG = aGb-1Yc-1b(1-t)c                           (5) 

ꝺ2g/ꝺG2 = abGb-2Yc-1(1-t)c(1-b)               (6) 

кўриниб турибдики, ꝺg/ꝺG>0 va ꝺ2g/ꝺG2< 0. g дан t га нисбатан ҳосила натижаси 

эса қуйидагича: 

ꝺg/ꝺt = -aGbYc-1(1-t)c-1c                           (7) 

ꝺ2g/ꝺt2 = acGbYc-1(1-t)c-2(c-1)                 (8) 

бу ерда ҳам ꝺg/ꝺt<0 ва ꝺ2g/ꝺt2<0. 

Таърифга кўра, G =tY ўринли ва буни (3) тенгламага қўйиш орқали қуйидаги 

натижага эришилади 

Yt=atb(1-t)cYt-1b+c                                                  (9) 

Эндиликда, иқтисодий ўсиш суръатининг формуласининг кўриниши ўзгаради 

1+g=atb(1-t)c(Yt-1)b+c-1                                         (10) 

Иқтисодий ўсишни максималлаштирадиган оптимал солиқ юки(t*), g дан t га 

нисбатан ҳосила олиш ва 0 га тенглаб ишлаш орқали келтирилиб чиқрилади[25]: 

ꝺg/ꝺt =aYb+c-1[tb-1b(1-t)c - (1-t)c-1tb]                                        (11) 

t*=b/(b+c)                                             (12) 

  

Солиқ юки даражаси: мамлакатлар тажрибаси. Жаҳон банкининг даромадлар 

классификациясига кўра даромади ўртачадан паст (Ўзбекистон ҳам шу гуруҳга мансуб) 

мамлакатларда ўртача солиқ юки 20-22 фоизни ташкил этади. Даромади ўртачадан 

юқори ва юқори даромадли мамлакатларда ўртача солиқ юки мос равишда 25-27% ва 

32-42% ташкил этади. Мамлакат иқтисодиёти ривожланиши билан давлат харажатлари 

ва шу сабабли солиқ юкининг ортиб бориши табиий ҳол (Вагнер қонуни)[24]. 

Шу билан бирга, мамлакатлар солиқ юкини оптимал даражада таргетлаши ва уни 

шу даражада сақлаши иқтисодий сиёсат нуқтаи назаридан мураккаб ҳисобланади[16]. 

Жумладан, Ўзбекистонда амалдаги 25,6% солиқ юки даромади ўртачадан паст 

мамлакатлар ичида юқори ҳисобланади (1-расм). 

Ўзбекистондан паст ўнг томонда жойлашган мамлакатлар Ўзбекистонга нисбатан 

пастроқ солиқ юкига ва шу билан бирга юқорироқ ялпи миллий махсулотга эга 

хисобланишади. Бу мамлакатлар рўйхати 1-иловада келтирилган. 

1-расм 

Ўзбекистон Республикасида 2017 йилдан бери фискал ислоҳотлар, шу жумладан 

солиқ ислоҳотлари ҳам амалга оширилмоқда. Солиқ сиёсатидаги ўзгаришлар асосан 

қуйидаги йўналишларда амалга оширилди: 

·         солиқлар ва солиқ қонунчилигини соддалаштириш; 

·         солиқ ҳужжатларидаги номувофиқликларни бартараф этиш; 

·         солиқлар ва мажбурий тўловлар сонини камайтириш; 

·         солиқ маъмурчилиги самарадорлигини ошириш; 

·         интизомли солиқ тўловчиларни қўллаб-қувватлаш; 

·         яширин иқтисодиётни қисқартириш; 

·         иқтисодиётнинг инвестиция жозибадорлигини ошириш. 

Шу билан бирга, ушбу ислохотлар кутилганидек солиқ юкининг пасайишига эмас, 

балки унинг ортишига олиб келди (2-расм). 

2-расм 

Ўзбекистон Республикасида солиқ юки 

Манба: Давлат статистика қўмитаси, 2021 йил 

Ўзбекистон Республикасида 2000-2017 йилларда барқарор пасайиб келаётган 

консолидациялашган бюджет даромадларининг ЯИМдаги улуши (солиқ юки) ҳамда 

давлат бюджет даромадларининг ЯИМдаги улуши солиқ ислоҳотлари натижасида 2017 

йилдан буён ошиб бормоқда, бунга бир қатор омиллар сабаб қилиб кўрсатиш мумкин: 

- 2017 йилда валюта сиёсатида кенг кўламли эркинлаштиришлар натижасида 

божҳона божи ҳамда импорт товарлардан ундириладиган қўшилган қиймат ва акциз 

солиғи тушумлари қарийб икки баробарга ошди. 

- 2019 йилда қабул қилинган янги тахрирдаги солиқ концепциясига мувофиқ 

жисмоний шахслардан олинадиган даромад солиғи прогрессив ставкадан 

пропорционал ставкага ўтказилди ва бунинг натижасида жисмонинй шахслардан 

олинадиган даромад солиғининг эффектив ставкаси ошди. 

Аммо бу ўзгариш ўз самарасини бермади, яъни кутилганидек солиқ базасини 

кенгайтиришга ёрдам бермади, оқибатда солиқ юкиниг ортишига олиб келди. 

Ушбу мулоҳозаларга кўра Ўзбекистонда солиқ юкини оптималлаштириш долзарб 

масала сифатида кўрилмоқда. 

Ўзбекистон Республикасида оптимал солиқ юки даражасини ҳисоблаш 

натижалари. 

Стандарт методологиялар ёрдамида ҳисобланган оптимал солиқ юки 

Дастлаб Ўзбекистон Республикасида оптимал солиқ юки даражаси 2000-2020 

йиллар маълумотлари асосида энг кичик квадратлар усули (OLS) ёрдамида ҳисобланди. 

OLS усули ёрдамида ҳисоблаш қуйидаги сабабларга кўра танланди: 

1. Аксарият тадқиқотлар ушбу усулдан фойдаланган (Amgain 2017, Kbiladze 2015, 

Абдуллаев ва Коня, 2014); 

2. Квадратик функция кўринишидаги модел ёрдамида регрессия қилиш 

имкониятини беради; 

3. Регрессия натижаларининг интерпритацияси аниқ ва тушунарли. 

1-жадвал 

OLS натижалари 

Ўзгарувчилар Аҳоли жон бошига ЯИМ 

Солиқ юки 3.107*** 

  (1.037) 

Солиқ юки квадрати -0.0766*** 

  (0.0247) 

Ўзгармас -25.71** 

  (10.65) 

N 20 

R- квадрат 0.396 

  

Регрессия натижаларига кўра Ўзбекистон Республикаси учун оптимал солиқ юки 

20,28% ташкил этмоқда, яъни 2000-2020 йиллар маълумотлари ушбу солиқ юки 

даражасида миллий иқтисодиёт юқорироқ ўсиш суръатларига эга бўлишини 

кўрсатмоқда. 

Хусусан, Жаҳон банки маълумотларига кўра 2000-2020 йилларда республикада 

аҳоли жон бошига ЯИМ ўрта ҳисобда йилига 4,85% ўсди. Агар солиқ юки йилига 20,28% 

атрофида таргетланганда, аҳоли жон бошига ЯИМ ўрта ҳисобда йиллига 5,79% ўсиши 

мумкин эди, яъни аҳоли жон бошига ЯИМ ўрта ҳисобда 0,94 ф.п. юқорироқ ўсарди. 

Бундан ташқари, қўшимча контрол ўзгарувчилар билан спецификация қилинган 

моделлар ҳам натижани деярли ўзгартирмади. 

Хусусан, регрессия моделларига 15 та контрол ўзгарувчиларни турли 

комбинацияларда қўшиб, жами 32767 та регрессия баҳоланди. Бунда 6116 та 

регрессияда асосий мустақил ўзгарувчилар – cолиқ юки ва солиқ юкининг квадрати 

камида 10% статистик аҳамиятга эга бўлди. Ҳар бир регрессия натижаси ёрдамида 

оптимал солиқ юки даражаси ҳисобланди ва Ўзбекистон республикасида ўртача ҳисобда 

солиқ юкининг оптимал даражаси 20,44% ҳисобланди. 

Моделга контрол ўзгарувчи сифатида ёшга боғлиқлилик нисбати (age dependency 

ratio) [5], иш билан бандлик даражаси [7], туғилишнинг йиғинди коеффициенти [8], 

хорижий тўғридан-тўғри инвестициялар [11], жон бошига ЯИМнинг ўсиш суръатининг 

1-тартибли лаги (даврдаги қиймати) [14], якуний истеъмол харажатлар [16], асосий 

капиталга қўйилмалар [17], интернетдан фойдаланаётган аҳоли улуши [18], мехнат 

ресурсларидаги аёллар улуши [19], туғилишда кутилаётган умр давомийлиги[20], аҳоли 

ўсиш суръати[26], олий таълим муассасаларини тамомлаган мутахассислар сони[14], 

савдо очиқлиги даражаси[5], давлат харажатларининг ЯИМдаги улуши[7] каби 

ўзгарувчилар киритилди. 

6116 та регрессиядан 1026 таси Ўзбекистон Республикасида солиқ юкининг 

оптимал даражаси 19-20% оралиғида бўлиши кераклигини таъкидламоқда. 

2-расм 

Оптимал солиқ юки ҳисобланган регрессиялар тақсимоти 

Бундан ташқари, оптимал солиқ юки ҳисобланган регрессиялар нормал 

тақсимланган деб фараз килсак, бир стандарт оғма чегараси (65% ишончлилик 

интервали) 18,18-22,69% ташкил этмоқда. 

Регрессия ёрдамида ҳисоблаш натижаларининг барқарорлигини текшириш 

Scully модели 

Оптимал солиқ юки даражаси ҳисобланган натижаларнинг барқарорлигини 

текшириш мақсадида ҳисоб-китоблар Scully модели ёрдамида қайта амалга оширилди. 

2-жадвал 

Scully модели регрессия натижалари 

  (1) (2) (3) 

Ўзгарувчилар a b с 

        

Коеффициенти 0.348** 0.528*** 2.104*** 

  (0.124) (0.167) (0.644) 

        

Йиллар сони 20 20 20 

R-квадрат 1.000 1.000 1.000 

  

Ўзбекистон мисолида Scully модели параметрларининг баҳолари, 

яъни  ва  эканлигини инобатга олиб, оптимал солиқ юки даражаси ҳисобланди: 

Scally модели ёрдамида ҳисобланган натижа аввалги OLS ёрдамидаги ҳисоб-китоб 

натижаларидан деярли фарқ қилмайди. 

Чегара таҳлили (Threshold Analysis) 

Ўзгарувчининг чегара қийматини (яъни солиқ юкининг оптимал даражасини) 

баҳолашнинг яна бир муқобил усули чегара таҳлили хисобланади. Таҳлилларда йиллик 

ЯИМ ўсиш суръатини тобе ўзгарувчи сифатида ва солиқ юкини мустақил ўзгарувчи 

сифатида белгилаган ҳолда чегаравий модел қўлланди. Чизиқли бўлмаган 

авторегрессив моделдан фойдаланилди. Чегаравий модел натижаларига асосан 

оптимал солиқ юки 22,48 фоизни ташкил этади. Аниқроғи, солиқ юки 22,48 фоиздан 

ошган йилларда ўртача иқтисодий ўсиш 4 фоизга яқин бўлган бўлса, солиқ юки ушбу 

қийматдан паст бўлган йилларда ўртача иқтисодий ўсиш 6,75 фоизни ташкил қилган. 

Таҳлил натижаларини бошқа тадқиқот натижалари билан ҳам солиштириш мақсадга 

мувофиқ бўлади. 

Айрим мамлакатларда ҳисобланган оптимал солиқ юки даражаси 

3-жадвал 

№ Муаллиф Давр Мамлакат Метод Ҳисобланган 

оптимал солиқ юки 

1 Amgain (2017) 1991-

2012 

32 та Осиё 

мамлакатлари 

OLS 18% 

2 Chokri (2018) 1966-

2015 

Тунис Scully 12.8%-19.6% 

3 Абдуллаев ва 

Коня (2014) 

1996-

2011 

Ўзбекистон   22% 

4 Kbiladze (2015) 2003-

2012 

Грузия   13.6%-17.6% 

5 Panthee (2019) 1993-

2015 

Непал   12.3% 

6 Samimi et al. 

(2010) 

1980-

2008 

Эрон   22% 

7 Husnain et al. 

(2015) 

1975-

2012 

Покистон   12.64% 

Ҳиндистон   12.18% 

Шри Ланка   16.91% 

Непал   13.63% 

Тадқиқот натижалари муҳокамаси 
Тадқиқот натижаларига кўра республикада оптимал солиқ юки18-20% 

даражасида бўлиши керак. Бу кўрсаткич амалдаги солиқ юкидан паст бўлишига 

қарамасдан, натижалар юқори статистик аҳамиятга эга ва солиқ юкини пасайтириш 

зарурлигини таъкидламоқда. 

Табиийки, солиқ юкини пасайтириш имкониятлари давлат харажатлари ва 

давлат қарзига боғлиқ. Бироқ, мазкур тадқиқотда фақат иқтисодий ўсишни 

максималлаштирувчи солиқ юкини аниқлашга масалалари тадқиқ этилди. Давлат 

харажатларини оптималлаштириш масаласини алоҳида ўрганиш мақсадга мувофиқ 

хисобланди. 

Бундан ташқари, солиқ юкини қайси солиқлар эвазига пасайтириш 

мумкинлигини аниқлаш учун жами солиқ тушумлари композицияси, яъни ҳар бир солиқ 

турининг жами солиқ тушумларидаги улушини оптималлаштириш талаб этилади. Улар 

ёрдамида ҳам солиқ юкини пасайтириш ва бунинг натижасида иқтисодий ўсишни 

қўллаб қувватлаш мумкин бўлган сиёсат ҳалқаро амалиётда мавжуд. Бу ҳам алоҳида 

тадқиқот мавзусида сифатида кўрилиб, вазирликка қизиқарли бўлган тақдирда, тадқиқ 

қилинади. 

Хулоса ва таклифлар. Хулоса қилиб шуни айтиш мумкинки, Ўзбекистон 

Республикасидаги солиқ юкининг амалдаги даражаси унинг оптимал даражасига 

нисбатан анча юқори. Солиқ юкини пасайтириш имкониятларини таҳлил қилиш 

жараёнида қуйидаги хулоса ва таклифлар шакллантирилди: 

1. Аксарият ривожланаётган, хусусан иқтисодиёти юқори ўсиш суръатларига эга 

мамлакатларда, солиқ юки 15%-20%, Ўзбекистонда бу кўрсаткич 29% ташкил этади. 

2. Янги Ўзбекистоннинг 2022-2026 йилларга мўлжалланган тараққиёт 

статегиясининг 29-мақсадида белгиланган солиқ юки таргетини қайта кўриб чиқиш 

тавсия этилади. Хусусан, стратегияда 2026 йилгача солиқ юкини 27,5% даражасидан 

25% даражагача тушириш белгиланган. Шу билан бирга, 25% солиқ юки миллий 

иқтисодиёт учун баланд ҳисобланади, яъни республикада кейинги йилларда жон 

бошига даромадлар ўсишига боғлиқ равишда солиқ юкини янада камайтириш масаласи 

муҳим аҳамият касб этади. 

3. Ўзбекистон Республикасида 2026 йилгача солиқ юкини босқичма-босқич 

22% гача пасайтириш. Ўзбекистонда тўлиқ бозор иқтисодиётига ўтиш шароитида 

сўнгги йилларда кўплаб тизимли ўзгаришлар амалга оширилаётгани боис, солиқ 

юкининг оптимал даражасини хар йили қайта баҳолаш ва уни шунга кўра қайта 

таргетлаш талаб этилади. 

4. Солиқ юкини пасайтиришда солиқ юкига узоқ муддатли таъсир кучига эга 

сиёсий қарорлар қабул қилиш. Солиқ юкини пасайтиришда фақат қисқа муддатда 

таъсир кучига эга қарорлар (турли солиқ имтиёзлари, солиқ таътиллари ва 

бошқалар)дан кўра солиқ юкига узоқ муддатли таъсир кучига қарорларни (солиқ 

ставкаларининг пасайтирилиши каби) қабул қилиш самарали ҳисобланади. Бунинг 

асосий сабаби – тор доирадаги имтиёзлар бозордаги рақобатга салбий таъсир кўрсатади 

ва солиқ сиёсатининг адолатлилик принципига зид. 

5. Бюджет даромадлари композицияси, яъни турли солиқларнинг жами 

солиқ тушумларидаги улушини оптималлаштириш. Ушбу масала қайси солиқ 

турларини камайтириш ҳисобига пасайтириш мумкинлиги, экологик солиқларни 

жорий қилиш имкониятлари билан боғлиқ масала бўлганлиги сабабли ўрганиш давом 

эттирилмоқда. 

 

Иловалар 

1-илова 

Ўзбекистонга нисбатан солиқ юки паст ва ялпи миллий махсулоти юқори 
айрим мамлакатлар 

№ Мамлакатлар 
Амалдаги 

солиқ юки, 
% 

Жон бошига 
ЯММ, паритет 
бўйича минг 

АҚШ долларида 

Иқтисодий 
ўсиш, % 

Ривожланаётган мамлакатлар 
1 Армения 24,1 4,6 5,66 

2 Бахрайн 20,9 20 2,22 

3 Бангладеш 10,9 2,6 5 
4 Доминика Республикаси 15,5 8,2 5,74 

5 Миср 19,9 3,5 3,33 

6 Грузия 25,4 4,7 10,36 

7 Ҳиндистон 19,7 2,2 8,95 
8 Вьетнам 15,9 3,6 2,57 

9 Индонезия 13,5 4,1 3,69 

10 Иордания 25,2 4,5 2,03 
11 Қозоғистон 18,7 8,7 4 

12 Кения 18,8 2 7,23 
13 Лаос 13,2 2,5 2,06 

14 Малайзия 18,3 10,9 3,13 
15 Мексика 23,3 9,4 4,79 

16 Нигерия 7,2 2,1 3,65 

17 Перу 21 6,5 13,29 

18 Таиланд 20,29 7,3 1,56 

19 Туркманистон 10,4 7,2 4,93 
20 Филиппин 20,3 3,6 5,59 

21 Шри-Ланка 8,9 3,8 3,58 
Ривожланган мамлакатлар 

22 Гонконг 23,7 54,5 6,42 

23 Чили 25,9 15 11,69 
24 Ирландия 22,8 74,5 13,45 

25 Корея 25,6 35 4,02 
26 Сингапур 18,5 64 7,61 

